
	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


TIK SG


(Eerste Vraestel:  Noukeurigheidstoets)


TYD:  10 minute


PUNTE:  60



	INSTRUKSIES AAN KANDIDATE:

LEES DIE ONDERSTAANDE INSTRUKSIES NOUKEURIG DEUR VOORDAT U MET DIE VRAESTEL BEGIN.

1. Tik u eksamennommer boaan elke vel wat vir die beantwoording van hierdie vraag gebruik word.

2.
Opsieners sal kandidate voorsien van inligting in verband met die vraag.

Instruksies aan opsieners:

1. Voorsien elke kandidaat van ses velle A4-papier (80g).

2.  Die tikonderwyser/es moet verseker dat alle tikmasjiene in goeie werkende toestand is.

3. Geen kool- of korrigeerlinte mag tydens die eksamen gebruik word nie.

4 Dit is essensieel dat ’n tikonderwyser/es een van die opsieners in die tiklokaal moet wees ten einde hulp te verleen indien ŉ tikmasjien onklaar raak.

5.
Kandidate moet ten minste 15 minute voor die aanvang van die eksamen by die tiksentrum aanmeld.

6. Kandidate moet toegelaat word om eers vir ongeveer 10 minute deur die vraestel te lees voordat hulle met Vraag 1 begin.  Hulle mag lyne trek en moeilike woorde onderstreep.

7.
Beide opsieners moet in besit wees van ŉ stophorlosie.  Die vasgesteldetyd-noukeurigheidstoets moet deur die tikonderwyser/es waargeneem word. Opsieners mag nie gedurende die afneem van hierdie toets tussen die kandidate rondbeweeg nie.

8.
8.1.
Alvorens kandidate met hierdie vraestel begin, moet hulle opdrag gegee word om hulle eksamennommers bo in die REGTERHOEK van die antwoordpapier te tik. Nadat al die kandidate hierdie instruksie uitgevoer het, word die teken gegee om met die vasgesteldetyd-noukeurigheidstoets te begin.


8.2
Sodra die toegestane tyd vir die noukeurigheidstoets verstreke is, moet die opsiener al die toetse opneem en sy/haar voorletters na die LAASTE GETIKTE WOORD OP ELKE BLADSY plaas.  Al die bladsye wat ’n kandidaat gebruik het om VRAAG 1 te beantwoord, moet aanmekaar vasgekram word.  SLEGS VRAAG 1 SE ANTWOORDBLADSYE MOET AANMEKAAR VASGEKRAM WORD.

	8.3
Dit is die verantwoordelikheid van die opsiener om elke kandidaat se vasgesteldetyd-noukeurigheidstoets na afloop van die tweede vraestel in die korrekte individuele omslag te plaas.  Die omslag moet met die tweede vraestel aan die kandidate uitgedeel word.

9. Tydens die afneem van die res van die vraestel, word beweging tussen die kandidate beperk tot die uitreiking van addisionele tikpapier, hulp ingeval van probleme met tikmasjiene, ensovoorts.




	VRAAG 1

TYDNOUKEURIGHEIDSTOETS

Die tydnoukeurigheidstoets moet in dubbel- of 1½ reëlafstand op een kant van die bladsy getik word.  Gebruik kantruimtes van 10o.  ’n Minimum van 35 w.p.m. word verwag en die grense word deur (…) aangedui.

TYD:  10 MINUTE
	[60]


	Die meeste volwassenes bring die grootste gedeelte van hul tyd by die een of ander werk deur.  Die fabriekswerker hou toesig oor masjinerie, die eienaar van ŉ kafee verkoop moontlik groente, die dokter ondersoek pasiënte, die posbode lewer posstukke af, die werktuigkundige herstel motors en die onderwyser onderrig leerders.  Indien jy hierdie mense sou vra waarom hulle werk, sal hulle uiteenlopende antwoorde gee.  Die antwoord sal egter een aspek gemeen hê, naamlik dat hulle werk om ŉ inkomste te verdien om die goedere en dienste te koop wat hulle nodig het om van te lewe.  Alle mense het basies voedsel en water, kleding en huisvesting nodig.
	


	Menslike behoeftes het aansienlik toegeneem sedert die tyd toe die mens in grotte gewoon het.  In daardie stadium het die mens feitlik net van vleis, veldplante, bessies en water geleef.
	


	Weldra het hulle die grond begin bewerk en landbouers geword.  Hulle het ook begin om diere in kampe aan te hou om te slag wanneer vleis nodig was, en so het veeboerdery ontstaan.  Hierdie mense was selfonderhoudend omdat hulle hul eie voedsel geproduseer het en hul eie klere gemaak het.
	


	Spoedig het die mense meer goedere gehad as wat hulle nodig gehad het, en sodoende het surplusgoedere tot ruilhandel gelei.
	


	Die ruilhandel het praktiese probleme opgelewer. ŉ Persoon moes iemand vind wat nie net sy surplusgoedere benodig nie, maar wat ook produkte wat hy nodig gehad het, kon aanbied.  Die waarde van die goedere het ook verskil, wat die ruiling verder bemoeilik het.
	


	Hierdie probleme is opgelos deur algemene ruilmiddels in gebruik te neem.  Eers is skulpe, velle en klippe gebruik, wat later vervang is deur edelmetale soos …..…………………………………………………

koper, silwer en goud.  Reeds voor die geboorte van Christus het die Grieke, Romeine en Chinese hierdie edelmetale verwerk tot munte, en so het geld as algemene ruilmiddel ontstaan.
	35 w.p.m.




	Surplusprodukte is dus nie meer vir ander goedere geruil ….……….

nie, maar vir geld.  Ruilhandel het gevolglik vir koophandel plek gemaak.
	40 w.p.m.


	Die eienaar van verskillende soorte goedere het aanspraak gemaak op vergoeding vir die moeite wat hy gedoen het om die goedere te versamel.  Hierdie inkomste word …………………………………….…

wins genoem.  Die winsmotief is die dryfveer van enige sake-onderneming in die hedendaagse sakeomgewing.
	45 w.p.m.


	Die enkele belangrikste besluit wat ŉ voornemende sakepersoon moet neem, is oor die soort sakebedrywigheid waarby hy of sy betrokke wil wees.  ……………………………………………….…..……

Waarskynlik sal die keuse verband hou met die vaardighede, opleiding en ondervinding waaroor hy of sy beskik.  Die kanse op sukses is soveel groter indien die sakepersoon reeds oor die basiese vaardighede beskik om ŉ produk te maak of te verkoop ...……………
	50 w.p.m.

55 w.p.m.


	

TOTAAL:
	60








b.o.


